
KERANGKA TPACK BAGI PDPC SAINS 
MENGGUNAKAN ICT DI SJK(T) LUAR  

BANDAR DI NEGERI PERAK 

KALAISELVI SHANMUGAM 

UNIVERSITI PENDIDIKAN SULTAN IDRIS 

2020



KERANGKA TPACK BAGI PDPC SAINS MENGGUNAKAN ICT DI SJK(T) LUAR 
BANDAR DI NEGERI PERAK 

 

 

 

 

 

 

 

KALAISELVI SHANMUGAM 

 

 

 

 

 

 

TESIS DIKEMUKAKAN BAGI MEMENUHI SYARAT UNTUK MEMPEROLEH 

IJAZAH DOKTOR FALSAFAH 

 

 

FAKULTI SENI, KOMPUTERAN DAN INDUSTRI KREATIF 

UNIVERSITI PENDIDIKAN SULTAN IDRIS 

 

2020 



ii 
 
 

 

PENGAKUAN  

KALAISELVI A/P SHANMUGAM 

                                           KERANGKA TPACK BAGI PDPC SAINS MENGGUNAKAN 

ICT DI  SJK(T) LUAR BANDAR DI NEGERI PERAK 

BALAMURALITHARA A/L BALAKRISHNAN 

                                                                      KERANGKA TPACK BAGI PDPC 

SAINS MENGGUNAKAN ICT DI  SJK(T) LUAR BANDAR DI NEGERI PERAK 

  

DOKTOR FALSAFAH MEDIA INSTRUKSI 

16                         JUN                     20        



iii 

 
 

BORANG PENGESAHAN PENYERAHAN TESIS 

 

 

 

 

 

 
INSTITUT PENGAJIAN SISWAZAH /  
INSTITUTE OF GRADUATE STUDIES 

 
BORANG PENGESAHAN PENYERAHAN TESIS/DISERTASI/LAPORAN KERTAS PROJEK 

DECLARATION OF THESIS/DISSERTATION/PROJECT PAPER FORM 

 
Tajuk       :    KERANGKA TPACK BAGI PDPC SAINS MENGGUNAKAN ICT DI SJK(T)    

   LUAR BANDAR DI NEGERI PERAK 
 
 

No. Matrik  :        P20161000760  
 
Saya          :        KALAISELVI SHANMUGAM 
 

 
mengaku membenarkan Tesis/Disertasi/Laporan Kertas Projek (Kedoktoran/Sarjana)* ini disimpan 
di Universiti Pendidikan Sultan Idris (Perpustakaan Tuanku Bainun) dengan syarat-syarat kegunaan 
seperti berikut:- 
acknowledged that Universiti Pendidikan Sultan Idris (Tuanku Bainun Library) reserves the right as follows:- 

 
1. Tesis/Disertasi/Laporan Kertas Projek ini adalah hak milik UPSI. 

The thesis is the property of Universiti Pendidikan Sultan Idris 
 

2. Perpustakaan Tuanku Bainun dibenarkan membuat salinan untuk tujuan rujukan dan 
penyelidikan. 
Tuanku Bainun Library has the right to make copies for the purpose of reference and research. 

 
3. Perpustakaan dibenarkan membuat salinan Tesis/Disertasi ini sebagai bahan pertukaran 

antara Institusi Pengajian Tinggi. 
The Library has the right to make copies of the thesis for academic exchange. 

 
 

4. Sila tandakan ( √ ) bagi pilihan kategori di bawah / Please tick ( √ ) from the categories below:-  
 
 

SULIT/CONFIDENTIAL  
 
 

TERHAD/RESTRICTED  

 
 
    Mengandungi maklumat yang berdarjah keselamatan atau    
    kepentingan Malaysia seperti yang termaktub dalam Akta Rahsia   
    Rasmi 1972. / Contains confidential information under the Official  
    Secret Act 1972 
 
   Mengandungi maklumat terhad yang telah ditentukan oleh   

   organisasi/badan di mana penyelidikan ini dijalankan. / Contains  
   restricted information as specified by the organization where research  

   was done. 

                      TIDAK TERHAD / OPEN ACCESS  
 
 
 
 

(Tandatangan Pelajar/ Signature) (Tandatangan Penyelia / Signature of Supervisor) 
& (Nama & Cop Rasmi / Name & Official Stamp)  

 
Tarikh: _________________  

 
 
 

Catatan: Jika Tesis/Disertasi ini SULIT @ TERHAD, sila lampirkan surat daripada pihak berkuasa/organisasi berkenaan 
dengan menyatakan sekali sebab dan tempoh laporan ini perlu dikelaskan sebagai SULIT dan TERHAD. 

 
Notes: If the thesis is CONFIDENTAL or RESTRICTED, please attach with the letter from the related authority/organization 
mentioning the period of confidentiality and reasons for the said confidentiality or restriction. 



iv 

PENGHARGAAN 

OUM Saravana Bavva. Saya memanjatkan kesyukuran kepada Tuhan yang Maha 

Esa, kerana dengan limpah dan rahmatNya maka dapat saya menyempurnakan tesis 

ini. Kejayaan dalam penulisan ilmiah ini disebabkan adanya bantuan, bimbingan serta 

kerjasama daripada pelbagai pihak. Pertama sekali saya merakamkan setinggi-tinggi 

penghargaan dan terima kasih kepada penyelia saya, Profesor Madya Dr. 

Balamuralithara Balakrishnan yang banyak memberikan sokongan, panduan dan 

bimbingan pada semua peringkat dalam menyiapkan tesis ini. Bimbingan dan 

motivasi, yang berterusan daripada pihak beliau menyebabkan penulisan akademik ini 

berjaya sampai ke penghujung. Kalungan terima kasih juga diberikan kepada 

kesemua guru yang sudi menjadi informan kajian saya. Segala maklumat yang 

disampaikan oleh pihak kalian telah menjadikan tesis saya bermakna dan 

menyumbang kepada pengetahuan dunia pendidikan. Saya juga merakamkan jutaan 

terima kasih kepada suami saya, En. K. Velaayuthem kerana sentiasa bersama dalam 

mengharungi dunia akademik ini. Ribuan terima kasih juga saya tujukan kepada anak-

anak tersayang saya, Anaga Lakkshmee Velaayuthem dan Meenaakshee 

Velaayuthem kerana kefahaman dan kesabaran mendampingi saya semasa 

menyelesaikan tesis ini. Saya juga ingin merakamkan ribuan terima kasih kepada 

semua sahabat saya yang berada dalam dan luar negara kerana sudi meluangkan 

masa kalian demi membaca dan memberi panduan kepada saya untuk menyelesaikan 

penulisan tesis saya ini. Saudari Christine (UK), Easwari, Thana, Vijaya, Amalor, Jiva, 

Noorasikin, Choy Wan, Evelyn, Shilathy, Liza, Araven, Nantha tanpa dorongan, 

sokongan dan bantuan teknikal daripada anda sekalian, tesis ini tidak mungkin 

disiapkan tepat pada waktunya. Jasa kalian akan saya kenang sentiasa dan 

mendoakan kesejahteraan kalian pada Tuhan yang Maha Esa.  



v 

ABSTRAK 

Kajian ini bertujuan meneliti strategi Pembelajaran dan Pemudahcaraan (PdPc) mata 

pelajaran Sains menggunakan Technological Pedagogical Content Knowledge 

(TPACK) dan Information Communication Technology (ICT) sebagai media instruksi 

dalam kalangan 12 orang guru dan 120 orang murid darjah empat di Sekolah Jenis 

Kebangsaan (Tamil) luar bandar di negeri Perak. Kajian ini berbentuk gabungan 

kualitatif dan kuantitatif yang melibatkan tiga teknik pengumpulan data iaitu 

pemerhatian, temu bual semi berstruktur dan soal selidik. Data kajian kualitatif 

menggunakan pendekatan analisis tematik manakala data-data kuantitatif dikira 

secara manual menggunakan peratus. Dapatan kajian menunjukkan penguasaan 

TPACK dalam kalangan guru masih berada pada tahap yang rendah kerana guru-guru 

menghadapi pelbagai halangan dalam penggunaan ICT semasa PdPc Sains iaitu 

kecapaian internet, halangan dari segi sikap ibu bapa dan murid, kekangan masa, 

kemudahan dan peralatan, pemasangan dan teknikal, gangguan elektrik, dan bahasa. 

Hasil kajian juga menunjukkan guru-guru menggunakan ICT semasa PdPc Sains 

kerana ICT membantu murid, guru dan memberi sokongan untuk menjalankan PdPc 

Sains. Dapatan kajian menunjukkan murid bersetuju bahawa penggunaan ICT 

semasa PdPc Sains meningkatkan Motivasi Dalaman. Dapatan kajian juga 

menunjukkan capaian internet, kesihatan, masa, keluarga, kemudahan komputer di 

rumah, sekolah dan adaptasi menjadi penghalang untuk menggunakan ICT semasa 

PdPc Sains. Murid-murid mengaku penggunaan ICT semasa PdPc Sains menarik 

kerana elemen-elemen ICT, merangsang minat dan membantu pembelajaran. 

Kesimpulannya, satu kerangka panduan telahpun dihasilkan.yang berpotensi 

dijadikan sebagai panduan memperluas penggunaan ICT semasa PdPc Sains 

dijalankan di sekolah-sekolah luar bandar. Implikasinya, ialah kerangka ini menjadi 

garis panduan untuk menggunakan TPACK dalam proses PdPc Sains di SJK(T) luar 

bandar yang boleh dijadikan amalan guru. 

TPACK FRAMEWORK FOR L&F OF SCIENCE USING ICT IN RURAL TAMIL 

SCHOOLS IN PERAK 
 

ABSTRACT 

 

 

This study is intended to observe Learning and Facilitating (L&F) strategy for Science 

using Technological Pedagogical Content Knowledge (TPACK) and Information 

Communication Technology (ICT) as a medium of instruction among 12 teachers and 

120 students from year 4 in a rural national-type (Tamil) School in Perak. This is a 

mixed-method approach to qualitative and quantitative study and involves three 

techniques of data collection being observation, semi-structured interviews and a 

questionnaire. The qualitative study uses a thematic approach and the quantitative 

data is measured manually using percentage. The study showed that the mastery of 

TPACK among teachers is still at a low level because teachers faced multiple 

challenges in using ICT during the L&F of Science which mainly due to internet access, 

parents’ and students’ attitudes, time constraint, facilities and equipment, technical 

installation issues, electrical power and low proficiency of language. This study also 

showed teachers were using ICT while teaching Science because ICT helped the 

students and teachers and it also supported the L&F of Science. The study revealed 

that students agreed that the use of ICT in L&F increased their intrinsic motivation. It 

also showed that internet access, health, time, family, computer facilities at home, 

school and adaption were the challenges faced when using ICT in L&F of Science. 

Students also agreed that the use of ICT in L&F of Science was attractive because of 

the ICT elements, motivation and it assisted them in learning. In conclusion, a guideline 

was created and it has the potential to enhance the use of ICT during L&F of Science 

in rural schools. The implication is that these guidelines are used to guide TPACK in 

the L&F process of Science in rural national-type (Tamil) Schools which can be made 

a practice among teachers. 

PENGENALAN 

BAB 1: PENGENALAN 
 

 

 

Dalam bab ini, akan dibincangkan latar belakang kajian, pernyataan masalah, objektif 

kajian, persoalan kajian, kepentingan kajian, batasan kajian dan kerangka konsep 

kajian. Turut dibincangkan beberapa definisi konseptual dan kesimpulan. 

 

 

1.1 Pendahuluan 
 

Media instruksional menjadi unsur penting dalam pembelajaran dan pemudahcaraan 

(PdPc) Sains di dalam kelas. Media instruksional sehingga kini telah mengalami 

pelbagai perubahan yang positif yang mampu berperanan untuk menjayakan PdPc 

Sains di dalam kelas. Information Communication Technology (ICT) telah menjadi 

wahana penting dalam media instruksional dan semakin popular sebagai pembantu 

PdPc (Abdul Latheef, Mojgan, Simin, Saedah, & Ahmad Zabidi, 2013). Perkembangan 

ICT yang dinamik (Mohd Azli, Fung,T. W., & Noraini, 2016), seharusnya dijadikan 

pemangkin kepada perubahan dalam sistem pendidikan di negara Malaysia. Media 

ICT (kini lebih canggih dan moden) menjadi satu media instruksional yang berkesan 

dalam PdPc Sains di dalam kelas (Tzu-Chiang, L., Chin-Chung,T., Ching,S. C., & Min-

Hsien, L., 2012). Beberapa pengkaji, (Azidah Abu Ziden, Issham Ismail, Robitah 

Spian, & Kumutha, K., 2011; Kler, 2014; Johari Surif, Nor Hasniza, & Rohaya, 2014) 

mendapati penggunaan ICT mampu meningkatkan pencapaian Sains dan motivasi 

pelajar. 

 

Cabaran keenam Wawasan 2020 (UPE, 2013) dengan jelas menerangkan 

bahawa kemajuan sesebuah negara bergantung kepada perkembangan Sains dan 

teknologi negara. Kerajaan Malaysia juga prihatin akan perkembangan pendidikan 

SJK(T) di negara ini. Ekoran memartabatkan pendidikan SJK(T) di negara ini, 

Malaysian Indian Blue Print (MIB) diperkenalkan yang menjadi asas kepada kemajuan 

masyarakat India (MIB Cooperation, 2017). 

 

Pengkaji-pengkaji yang pernah menjalankan kajian tentang ICT mendapati 

faktor teknikal, latihan guru dan murid dikenalpasti sebagai cabaran untuk mencapai 

matlamat memperluaskan penggunaan ICT (Johari Surif et al., 2014; Rohayati Ismail, 

Ahmad Fauzi, & Taib Othman, 2012; Kafyulilo, Fisser, Pieters & Voogt, 2015; Sahin, 

2011). Maka, kajian ini dianggap dapat merapatkan jurang penggunaan ICT dalam 

PdPc Sains di SJK(T) luar bandar di Perak. 

 

 

1.2 Latar belakang kajian 
 

Sistem pendidikan di Malaysia telah bermula sejak zaman penjajahan British lagi. 

Semasa penjajahan, pihak British memperkenalkan pendidikan sekular dengan 

Bahasa Inggeris sebagai bahasa pengantar. Sekolah-sekolah lain diklasifikasikan 

berdasarkan bahasa pengantar iaitu aliran sekolah Melayu, aliran sekolah Cina dan 

aliran sekolah Tamil (Selvadurai et al., 2015). 

 

PdPc Sains di SJK(T) pada asalnya diajar dalam bahasa ibunda. Namun, 

kerajaan mula memperkenalkan PdPc Sains dan Matematik dalam Bahasa Inggeris 

mulai tahun 2003. Sistem ini berterusan sehingga tahun 2012 dan diubah semula 

dalam Bahasa Malaysia. Namun, pihak kerajaan beralih semula ke Dual Language 

Programme (DLP) mulai tahun 2016 untuk mengajar Sains dan Matematik dalam 

Bahasa Inggeris (Kementerian Pelajaran Malaysia [KPM], 2016c). Penggunaan DLP 

ini dianggap sejajar dengan Dasar Pelan Pendidikan Pembangunan Malaysia (PPPM),  

iaitu ‘meletakkan Malaysia dalam kelompok sepertiga teratas dalam pentaksiran 

antarabangsa mengikut pengukuran TIMSS dan PISA dalam tempoh 15 tahun yang 

akan datang’ (KPM, 2013). Keadaan kini menunjukkan walaupun pelajar-pelajar 

berminat mempelajari Sains, namun secara relatifnya menunjukkan prestasi yang 

lemah (Thomas & Watters, 2015). Dalam usaha merealisasikan peningkatan ini, 

kaedah PdPc Sains yang berasaskan ICT mampu meningkatkan prestasi pelajar dan 

motivasi pelajar (Kler, 2014). Kerajaan juga melalui PPPM berhasrat memaksimumkan 

penggunaan ICT bagi pembelajaran kendiri kepada pengajaran berkualiti tinggi. 

 

ICT berpotensi tinggi untuk memacu proses pembelajaran dan kemahiran 

berfikir aras tinggi yang luas. Namun, potensi ini belum dizahirkan (KPM, 2013). Maka, 

penyelidik ingin meneliti PdPc Sains yang berasaskan ICT dalam kalangan guru dan 

murid di kawasan luar bandar di negeri Perak. Generasi muda kini, di samping menjadi 

pengguna teknologi, mereka juga merupakan penyumbang kepada kemajuan Sains 

dan teknologi pada masa hadapan (MOSTI, 2016). Perkara ini sejajar dengan cabaran 

keenam yang dihadapi dalam mencapai Wawasan 2020, iaitu ‘mewujudkan 

masyarakat saintifik yang bukan sahaja menjadi pengguna teknologi tetapi juga 

penyumbang kepada tamadun saintifik dan teknologi masa depan’ (Laporan 

PEMANDU, 2010). Jelas bahawa penguasaan Sains merupakan nadi utama 

kemajuan negara. Maka, PdPc Sains harus diberi keutamaan sejak di bangku sekolah 

lagi.  

 

Namun, PdPc Sains menjadi semakin mencabar. Hal ini terbukti apabila 

sasaran pendidikan Sains (yang disarankan oleh Perkara 4.9, Dasar Pendidikan 

Negara) yang berdasarkan nisbah 60:40 masih tidak dicapai (Fatin, Salleh, Bilal & 

Salmiza, 2014; Johari Surif et al., 2014). Malah, trend penyusutan ini kian 

merunsingkan dengan nisbahnya  21:79 (Abu Bakar, 2017). Maka, pelbagai usaha 

perlu diambil untuk meningkatkan pemahaman pelajar dalam kelas semasa PdPc 

mata pelajaran Sains dijalankan. 

 

Dalam pada itu, sistem pendidikan menerima penekanan daripada seluruh 

dunia agar teknologi baharu yang tersedia ada digunakan untuk meningkatkan 

penguasaan Sains. Ini selaras dengan kehendak PPPM untuk memastikan murid 

dilengkapi dengan kemahiran yang diperlukan demi menghadapi cabaran dunia yang 

sedang kini berubah dengan pengaplikasian Sains, Teknologi, Kejuruteraan dan 

Matematik STEM (KPM, 2013). Namun kewujudan ICT dan pengukuhan masih tidak 

seimbang berdasarkan kepada usaha-usaha yang telah diambil (Harlen, & Qualter, 

2014). Robiah Sidin, Juriah Long, Khalid Abdullah dan Puteh Mohamed (2001) 

mendapati guru-guru kurang menggunakan komputer dan internet sebagai media 

instruksional dalam PdPc. Hal ini mula berubah dengan peredaran masa apabila 

Johari Surif et al., (2014) menyifatkan selama berdekad lamanya teknologi telah 

menjadi sebahagian daripada PdPc Sains. Konsep pembelajaran Sains berasaskan 

peralatan teknologi khususnya internet dianggap semakin popular dan penting untuk 

meningkatkan lagi tahap pencapaian seseorang pelajar dalam pelajarannya (Johari 

Surif et al., 2014). 

 

Dalan usaha meningkatkan penggunaan teknologi dalam PdPc peranan guru 

juga diutamakan.TPACK memberi sumbangan utama yang merangkumi profesion 

perguruan dan pembangunan guru. TPACK juga memberi jenis pengetahuan yang 

diperlukan oleh seseorang guru untuk menyatupadukan teknologi yang berkesan 

(Koehler, Mishra, Kereluik, Shin, & Graham, 2014). Maka amalan TPACK semasa 

PdPc Sains dalam kalangan guru diutamakan. 

 

 

1.3 Pernyataan masalah 
 

Era Pendidikan 4.0 yang berhadapan dengan cabaran melahirkan modal insan yang 

mampu bersaing, bekerjasama dan bekerja dengan teknologi menjadi keperluan 

generasi millennial kini (Fisk, P. 2017). Justeru, penguasaan pengetahuan ICT perlu 

menjadi amalan PdPc guru untuk generasi digital (Maszslee Malik, 2019). Menurut 

Mahathir (2019), guru-guru perlu menanamkan minat dan kesedaran untuk menguasai 

mata pelajaran yang berasaskan STEM dan terus peka akan perubahan dunia 

pendidikan. Maka, pengetahuan ICT menjadi asas kepada murid dan guru dalam 

usaha mencapai kecemerlangan pendidikan (Raja, R., & Nagasubramani, P. C., 

2018). Mishra dan Koehler (2006) mengesyorkan kerangka TPACK digunakan untuk 

membimbing perkembangan kurikulum dalam bidang pendidikan guru yang berkaitan 

dengan teknologi. 

 

 Kajian (Magesh, Prema, & Brijendra Singh, 2015; Sandy, Mohd Zaki, & Fook, 

2017) menunjukkan penggunaan ICT menanam tapak yang kukuh dalam mendidik 

murid-murid. Sementara itu, kegagalan guru mengaplikasikan teknologi dan membuat 

persediaan berasaskan teknologi (TPACK), mengundang masalah pencapaian murid 

yang rendah (Perry, 2018).  

 

Literasi ICT yang diutamakan dalam bidang pendidikan, terdiri daripada tiga 

komponen utama, iaitu celik maklumat, celik kemahiran ICT dan celik huruf media (Kai, 

S. W. C., Reynolds,R. B., Tavares, N. J., & Notari, M., & Wing,C. Y. L., 2016). Punya 

Mishra dan Kereluik, (2011) pula mengklasifikasikan ICT sebagai pengetahuan asas 

dalam pembelajaran Abad ke-21. Anjakan ketujuh PPPM, pula mengesyorkan agar 

memanfaatkan ICT bagi meningkatkan kualiti pembelajaran di Malaysia (KPM, 2013). 

Berdasarkan penelitian ini, jelas Industri ICT terbukti menjadi tulang belakang 

pembangunan sesebuah negara termasuk Malaysia (Anantha Raj, A, Abdul Ghani 

Kanesan Abdullah dan Aziah Ismail, 2014).  

 

Dokumen Standard Kurikulum dan Pentaksiran (DSKP) bagi mata pelajaran 

Sains juga mengutamakan penggunaan ICT semasa PdPc di dalam kelas selaku 

elemen merentasi kurikulum. Menurut Ghavifekr, S., Thanusha, K., Logeswary, R., 

dan Annretha, A. (2016) pula, walaupun KPM telah memulakan projek "1Bestarinet" 

sebagai platform pembelajaran maya yang berorientasikan ICT, namun kebanyakan 

sekolah belum menerima budaya itu sepenuhnya dalam proses PdPc. Kajian Mohd 

Helmee (2016) dan Nurzali Ismail (2013) menunjukkan terdapat kelemahan 

pelaksanaan ICT di peringkat sekolah. 

 

Selain itu, guru-guru yang berorientasikan peperiksaan, melemahkan minat 

dan motivasi murid-murid terhadap mata pelajaran Sains (Meng, C. C., Sam, L. C., & 

Shuki Osman, 2015). Ketidakupayaan memotivasikan murid dalam mata pelajaran 

Sains menyebabkan sasaran pendidikan Sains negara kini agak merunsingkan 

dengan nisbah 21:79 (Abu Bakar, 2017). Ekoran itu, cabaran utama KPM ialah 

keupayaan guru-guru menggunakan teknologi bagi melaksanakan PdPc yang efektif, 

berkualiti dan relevan dengan perkembangan semasa (Zainudin Hassan, Mohd Zaki 

Mohamed Som & Nur Azza Abdul Aziz, 2015). Tambahan pula, Kajian UNESCO 

melaporkan bahawa penggunaan ICT tidak beranjak daripada sekadar penggunaan 

pemprosesan perkataan (KPM, 2013). Menurut laporan Pertubuhan Sains, Teknologi 

dan Inovasi (2014), Science Fair for Young Children (SFYC) telah mengorak langkah 

agar murid-murid SJK(T) mampu bersaing di peringkat antarabangsa. Kejayaan dapat 

diraikan kerana adanya budaya ‘hands on’ dan penggunaan ‘Youtube’ (Logeswari, G., 

2017).  

 

Walaupun ICT semakin terkenal sebagai media instrukstional yang paling 

berkesan, namun kajian-kajian yang berkaitan dengan Sains dan ICT di SJK(T) amat 

kurang (Ong & Shamalah, 2014; Meng et al., 2015; Suppiah, Lata, & Sandra Suffian, 

2017). Tambahan pula, Sains masih tidak menunjukkan perkembangan positif dalam 

peperiksaan awam dan menjadi satu masalah yang berterusan di SJK(T) (Meng et al, 

2015). Kajian Shantini, Muhammad Faizal dan Norfariza Mohd Radzi (2015) 

menunjukkan bahawa keputusan UPSR di SJK(T) menunjukkan kualiti yang kurang 

memuaskan berbanding SK dan SJK (C) walaupun kesemua sekolah rendah ini 

menggunakan sistem pendidikan dan kurikulum yang sama. 

 

Keadaan ini terbukti apabila keputusan mata pelajaran Sains bagi pencapaian 

A calon UPSR dari SJK(T) di negeri Perak menurun sejak tahun 2011 (sila rujuk 

lampiran F2) yang menunjukkan tahap pencapaian A sebanyak 25%. Kini, pencapaian 

Sains UPSR 2018, hanya mencapai 10.41% (Muhammad Firdaus, 2019). Keadaan ini 

menjadi kritikal jika dibandingkan dengan SJK (C) yang menunjukkan peratusan 

pencapaian A yang tinggi berbanding dengan SJK(T), iaitu sebanyak 18.91% pada 

tahun 2018 (Muhammad Firdaus, 2019).  

Para pendidik seharusnya berupaya mencapai PdPc yang efisien menerusi 

teknologi (TPACK) untuk golongan luar bandar. Namun, Surendran dan Norazlinda 

(2014) mendapati tahap penggunaan komputer dan ICT dalam kalangan guru di luar 

bandar adalah lebih rendah daripada bandar. Laporan Education for All End Decade 

Review Report 2000-2015 yang dikeluarkan oleh pihak KPM, melaporkan jurang ICT 

antara bandar dan luar bandar akan kekal menjadi halangan penggunaan ICT di 

negara ini. Dengan itu perbandingan persepsi guru dalam penggunaan ICT di bandar 

dan luar bandar harus dikaji (Shengru Li dan Shinobu Yamaguchi, 2018).  

 

Dalam usaha mempertingkatkan penggunaan teknologi semasa PdPc Sains di 

dalam kelas, negara seperti Finland (Ministry of Education and Culture Finland, 2014) 

mempunyai road map tersendiri dan Kanada (Government of Canada, 2000) pula 

mempunyai frame work tersendiri untuk PdPc mata pelajaran Sains mereka demi 

memartabatkan lagi penguasaan mata pelajaran Sains di negara masing-masing. 

Terdapat beberapa negara yang mengamalkan frame work ICT untuk murid-murid di 

sekolah seterusnya mengimplimentasikannya kepada guru-guru (Tondeur, Roblin, 

Braak,Voogt, & Prestridge. 2016). Di samping itu, kerangka panduan yang memberi 

tumpuan kepada peningkatan integrasi ICT ke dalam PdPc belum diteroka (Johan, 

Ahmad Danial & Jasmine Jain, 2014). 

 

Bertitik tolak daripada permasalahan utama ini, penyelidik terdorong untuk 

membina satu kerangka TPACK yang menyelitkan unsur ICT dalam kalangan guru 

dan murid sekolah rendah dalam PdPc mata pelajaran Sains. Berdasarkan senario 

seumpama ini, maka satu kajian tentang pengajaran mata pelajaran Sains oleh guru 

dan tahap motivasi murid harus dijalankan untuk membawa perubahan dalam 

keputusan mata pelajaran Sains di SJK(T). Tujuan kajian ini adalah untuk membina 

satu kerangka TPACK bagi PdPc ICT bagi mata pelajaran Sains untuk guru-guru 

SJK(T) luar bandar di Malaysia. 

 

 

1.4 Objektif kajian 
 

Berdasarkan kepada pernyataan masalah, beberapa objektif kajian telah digariskan 

untuk menyelesaikan masalah kajian. Objektif-objektif penyelidikan ini adalah seperti 

yang berikut: -  

 

1. Meneliti kefahaman guru dalam penggunaan media instruksional ICT 

dalam PdPc Sains di dalam kelas. 

2. Meneroka penggunaan pelbagai bentuk media instruksional ICT dalam 

PdPc Sains di dalam kelas. 

3. Memahami guru berdasarkan pada kemahiran TPACK dalam penggunaan 

media instruksional ICT dalam PdPc Sains di dalam kelas. 

4. Meneliti motivasi murid berdasarkan amalan PdPc guru Sains dalam 

penggunaan media instruksional ICT dalam PdPc Sains di dalam kelas. 

5. Membina kerangka panduan efektif untuk penggunaan media instruksional 

ICT dalam PdPc Sains di dalam kelas. 

 

 

1.5 Persoalan kajian 
 

Secara tuntasnya, objektif-objektif kajian tersebut bermatlamat untuk menjawab 

beberapa persoalan kajian seperti di bawah: 

Objektif 1 
 

1a) Apakah kefahaman guru dalam penggunaan media instruksional ICT 

dalam PdPc Sains di dalam kelas? 

1b) Apakah ABM yang berasaskan ICT yang menjadi amalan guru dalam 

penggunaan media instruksional ICT dalam PdPc Sains di dalam kelas? 

1c) Apakah bentuk sokongan yang diterima oleh guru dalam penggunaan 

media instruksional ICT dalam PdPc Sains di dalam kelas? 

1d) Bagaimanakah penguasaan guru dalam penggunaan media instruksional 

ICT dalam PdP Sains di dalam kelas? 

 

Objektif 2 
 

2a) Apakah kekerapan penggunaan media instruksional ICT dalam PdPc Sains 

di dalam kelas?  

2b) Apakah faktor-faktor tarikan yang menentukan jenis media instruksional 

ICT dalam PdPc Sains di dalam kelas? 

2c) Apakah faktor-faktor penghalang dalam penggunaan media instruksional 

ICT dalam PdPc Sains di dalam kelas? 

 

Objektif 3 
 

3a)  Apakah kemahiran TPACK berdasarkan kepada amalan guru dalam 

penggunaan media instruksional ICT dalam PdPc Sains di dalam kelas? 

 

Objektif 4 
 

4a)  Apakah penerimaan murid tentang pengaruh penggunaan media 

instruksional ICT dalam PdPc Sains di dalam kelas? 

4b) Apakah halangan murid dalam penggunaan media instruksional ICT dalam 

PdPc Sains di dalam kelas? 

4c) Apakah faktor-faktor yang menarik murid tentang penggunaan media 

instruksional ICT dalam PdPc Sains di dalam kelas? 

 

Objektif 5 
 

5a) Apakah kerangka panduan efektif yang sesuai untuk penggunaan media 

instruksional ICT dalam PdPc Sains di dalam kelas? 

 

 

1.6 Kepentingan kajian 

 

Kajian ini bermatlamat membina kerangka TPACK bagi PdPc ICT dalam mata 

pelajaran Sains untuk guru-guru di SJK(T) di luar bandar di negeri Perak. Kajian ini 

dianggap penting dari pelbagai sudut. 

 

Kajian ini dianggap penting kerana berjaya menghasilkan kerangka TPACK 

bagi PdPc ICT untuk mata pelajaran Sains di Malaysia. Hasil ini dianggap sebagai 

sumbangan asli yang tulen untuk bidang ilmu Sains yang berasaskan ICT. Kerangka 

TPACK bagi PdPc ICT untuk mata pelajaran Sains ini akan menjadi panduan 

sistematik yang berkualiti kepada pelbagai pihak terutamanya pihak guru. 

 

Kajian ini berjaya menguji keberkesanan kerangka TPACK dalam konteks 

baharu, iaitu di SJK(T) luar bandar. Setakat ini banyak kajian dijalankan di luar negara 

berhubung dengan kerangka TPACK (Sahin, 2011., Chen et al., 2018, Rosenberg & 

Koehler, 2017., Kafyulio et al., 215, Liang et al., 2013). Para pengkaji bersetuju dan 

mencadangkan agar TPACK boleh diuji dalam disiplin lain, reka bentuk lain, dan 

konteks lain. Maka, kajian ini memberi ruang dan peluang kepada TPACK diuji dalam 

konteks SJK(T) luar bandar di negeri Perak. 

Dapatan kajian ini dapat membantu pemahaman keberkesanan kerangka 

TPACK secara mendalam yang melibatkan pengajaran guru Sains di SJK(T). Garba, 

Byabazaire dan Busthami (2015) mengesyorkan domain pengetahuan tambahan 

untuk pendidikan guru seperti yang diperkenalkan dalam teori TPACK dan rangka 

kerja perlu dioperasikan dalam pendidikan guru. 

 

Perbincangan secara mendalam dan menyeluruh tentang isu instruksional 

media yang berdasarkan TPACK bagi PdPc ICT mampu meningkatkan kepentingan 

kajian ini. Penyelidik berharap agar kajian ini dapat membantu proses pembelajaran 

serta meningkatkan tahap kecemerlangan dalam mata pelajaran Sains di SJK (T) di 

negeri Perak.  

 

Kajian ini memberi penyelesaian alternatif kepada masalah semasa iaitu 

meningkatkan motivasi murid terhadap pembelajaran Sains yang berasaskan media 

instruksional ICT. ICT yang kian berkembang pesat telah menjadi salah satu faktor 

penarik dalam meningkatkan motivasi para pelajar (Gilakjani, 2014; Granito & 

Chernobilsky, 2012). 

 

 

1.7 Batasan kajian 
 

Kajian ini bermatlamat meneliti penggunaan ICT dalam PdPc mata pelajaran Sains 

dalam kalangan guru dan murid di SJK(T) di kawasan luar bandar di negeri Perak. 

Beberapa batasan kajian telah ditetapkan untuk mengatasi masalah kekangan masa. 

Antara batasan-batasan kajian adalah seperti berikut: - 

a) Batasan Lokasi 
 

Kajian ini hanya melibatkan sekolah SJK(T) di negeri Perak yang terletak di 

luar bandar. 

 

b) Batasan Sampel 
 

1. Kajian ini melibatkan murid-murid tahap dua, yakni darjah empat sahaja. 

Pemilihan murid-murid darjah empat dianggap paling sesuai sebagai 

sampel kajian kerana mereka baharu mula mata pelajaran Sains tahap II. 

Murid-murid darjah empat boleh mengaplikasikan pengetahuan dan 

kemahiran secara kritis, kreatif dan analitis bagi membuat keputusan dan 

menyelesaikan masalah dengan lebih mudah. Tambahan pula, menurut 

Cross, A dan Board, J (2014), umur 10 hingga 14 tahun merupakan satu 

usia yang akan mengubah tahap pemikiran individu daripada yang mudah 

kepada yang lebih kompleks. 

 

2. Kajian ini hanya melibatkan guru-guru yang mengajar mata pelajaran Sains 

darjah empat di luar bandar. 

 

c) Batasan Pemboleh ubah 
 

Kajian ini mengambil kira faktor-faktor yang melibatkan penggunaan ICT 

sahaja.  

 

d) Batasan Generalisasi 
 

Kajian ini dilakukan ke atas informan yang terlibat dalam penyelidikan ini 

sahaja dan hasil kajian tidak dapat membuat generalisasi bagi seluruh murid 

darjah empat. 

 

 

1.8 Kerangka teori kajian 
 

Kajian ini berasaskan kepada satu kerangka dan dua teori yang utama, iaitu (TPACK), 

(dipelopori oleh Mishra & Koehler, pada tahun 2006), teori Hierarki keperluan Maslow 

(1954) dan Teori Pembelajaran Sosial Albert Bandura (1986). Rajah 1.1 menunjukkan 

konstruk kerangka teori kajian.  

 

Rajah 1.1. Kerangka teori kajian 

 

 

1.8.1 Kerangka TPACK 

 

TPACK menerangkan tentang kefahaman dan pengetahuan yang diperlukan oleh 

guru untuk mengintegrasikan penggunaan teknologi yang kukuh. Terdapat tujuh 

komponen atau domain utama dalam TPACK. TPACK dijadikan kerangka yang paling 

sesuai kerana TPACK sahaja yang menggabungkan isi kandungan, pedagogi dan 

teknologi dalam satu lingkungan yang sama. Rajah 1.2 menunjukkan kerangka 

TPACK . 

 

 

Kerangka TPACK

2006

• Tujuh Domain 

Teori Maslow

1954

• Hierarki keperluan

Bandura

1986

• Social Learning Theory 
Model Peniruan

Rajah 1.2. TPACK -Mishra & Koehler, 2006 

 

Kerangka ini pada asalnya diambil daripada Shulman (1986). Shulman telah 

menggabungkan pedagogi dan pengetahuan isi kandungan. Berdasarkan teori itu, 

TPACK direka dengan menggabungkan teknologi sebagai lanjutan kepada teori yang 

dikemukakan oleh Shulman (Mishra & Koehler, 2006). Kerangka TPACK ini 

menekankan hubungan saling pengaruh mempengaruhi antara tiga domain 

pengetahuan iaitu pengetahuan isi kandungan, pengetahuan pedagogi dan 

pengetahuan teknologi serta gabungan antaranya. Domain-domain utama TPACK 

diterangkan seperti berikut: 

Jadual 1.1  

Tujuh Domain Utama TPACK 

Bil Komponen Penerangan Konsep 

1 TK 
pengetahuan 
teknologi  

pengetahuan dan penggunaan teknologi terkini 
dan pelbagai seperti komputer, Internet, video 
digital, dan Interactive White Board (IWB). 

2 CK 
pengetahuan isi 
kandungan  

pengetahuan konsep, fakta-fakta teori-teori, 
idea, rangka-rangka organisasi, prinsip-prinsip, 
bukti, serta amalan mantap disiplin ilmu tertentu. 

3 PK 
pengetahuan 
pedagogi  

kefahaman mendalam tentang proses dan 
amalan P&P, merangkumi tujuan pendidikan, 
matlamat, nilai, dan strategi. 
 

4 PCK 
pengetahuan isi 
kandungan dan 
pedagogi  

pengetahuan pedagogi yang boleh digunakan 
bagi ajaran isi kandungan (persilangan dan 
interaksi pedagogi dan kefahaman isi). 
 

5 TCK 
pengetahuan isi 
kandungan dan 
teknologi  

pengetahuan bagaimana teknologi IWB boleh 
mewujudkan gambaran baru untuk kandungan 
tertentu. 

6 TPK 

 
pengetahuan 
teknologi 
pedagogi  

satu persefahaman bagaimana P&P berubah 
apabila teknologi tertentu digunakan. 

7 TPACK 

Pengetahuan  
 
isi kandungan, 
pedagogi dan 
teknologi  
 

merujuk kepada pengetahuan bagaimana untuk 
menyepadukan ajaran isi kandungan, teknologi 
dan pedagogi. 

 

 

1.8.2 Teori Hierarki keperluan Maslow (1954) 

 

Teori Hierarki keperluan Maslow diperkenalkan oleh Abraham Maslow pada tahun 

1954. Menurut Maslow, manusia tidak akan mengenali atau meneruskan keperluan 

seterusnya sehingga keperluan terkini yang dikenal pasti tidak dipenuhi sebahagian 

atau sepenuhnya sebelum melangkah ke hierarki yang lebih tinggi (Maslow,1954). 

Tiwary (2012) menyatakan teori ini menjadi salah satu teori perbincangan ramai ahli-

ahli akademik. Maslow telah memperkenalkan Hierarki yang telah diperluaskan pada 

tahun 1970. 

Teori Hierarki keperluan Maslow telah membuat sumbangan besar kepada 

pengajaran dan pengurusan bilik darjah di sekolah. Maslow (1970) mengamalkan 

pendekatan holistik terhadap pendidikan dan pembelajaran. Maslow melihat fizikal, 

emosi, sosial, dan intelektual individu dan bagaimana ia mempengaruhi pembelajaran. 

 

Aplikasi teori hierarki Maslow menyeru agar sebelum keperluan kognitif pelajar 

dapat dipenuhi, mereka harus terlebih dahulu memenuhi keperluan asas mereka. 

Maslow mencadangkan pelajar dihargai dan dihormati dan diberikan suasana yang 

kondusif untuk pembelajaran. Perkara seumpama ini akan menyebabkan keperluan 

pencarian ilmu iaitu keperluan kognitif akan mula dicari oleh murid-murid. Proses 

mencari ilmu ini ialah proses motivasi internal yang mengaktifkan, memandu, dan 

mempertahankan perilaku dari waktu ke waktu (Anastasia, 2010). Motivasi belajar 

murid akan meningkat apabila guru menggunakan pelbagai strategi pengajaran. 

 

 

1.8.3 Teori Pembelajaran Sosial Albert Bandura (1986) 

 

Albert Bandura (1986) memperkenalkan proses belajar yang dinamakan sebagai 

‘Observational Learning’ (McLeod, 2016). Proses belajar ini menerangkan bagaimana 

seseorang meniru gaya model pilihan dan mengimplimentasikan dalam perlakuan diri. 

Menurut Bandura proses mengamati dan meniru perilaku dan sikap orang lain sebagai 

model merupakan tindakan belajar. Situasi seumpama ini mendorong guru 

memainkan peranan penting sebagai seorang model atau tokoh bagi anak–anak untuk 

menirukan tingkah laku (Anita Woolfolk, 2010). 

 

Bandura mendapati aspek perhatian pelajar terhadap apa yang disampaikan 

oleh guru dan aspek peniruan oleh pelajar akan dapat memberikan kesan yang 

optimum kepada pemahaman pelajar. Budaya peniruan model ini bermula di sekolah 



18 

 
 

apabila murid melihat guru sebagai pakar bidang. Kepakaran dalam menyampaikan 

ilmu berdasarkan keperluan semasa seperti penyelitan ICT dipandang tinggi oleh 

murid-murid. Justeru, murid-murid mula menunjukkan minat dan motivasi terhadap 

pembelajaran. Secara tidak langsung budaya meniru guru kerana kepakaran terkini 

mendorong motivasi untuk belajar dalam kalangan murid.  

 

Berdasarkan kepada teori-teori kajian, kerangka konsep untuk kajian ini dibina. 

Kerangka konsep adalah penting untuk memastikan kajian yang akan dijalankan 

berlandaskan andaian dan hujah yang relevan (Othman Lebar, 2014). Kerangka 

konsep merupakan kerangka teori yang telah dikonsepsikan mengikut keperluan 

kajian oleh penyelidik. Rajah 1. 3 menunjukkan teori–teori kajian yang membantu 

pembentukan kerangka konsep untuk kajian ini berdasarkan kepada objektif kajian.  

 

 

 

 

 

 

 

 

 

 

 

 

 

 

 

 

Rajah 1.3. Kerangka Konsep Kajian 

Satu kerangka (TPACK) dan dua teori (Teori Keperluan Maslow) dan (Teori Sosial 

Bandura) dikonsepsikan untuk membina konstruk kajian ini. 

1.9 Definisi Operasional 
 

Untuk mencapai objektif yang ditetapkan, penyelidik telah menggunakan definisi 

operasi berikut:  

 

 

1.9.1 Pembelajaran dan Pemudahcaraan 

 

Pembelajaran dan Pemudahcaraan (PdPc) merupakan satu proses penyampaian ilmu 

dan penerimaan ilmu sama ada di dalam bilik darjah atau di luar bilik darjah. Guru dan 

murid berperanan penting dalam usaha ‘kemenjadian murid’ yang menjadi matlamat 

akhir PdPc. 

 

Modul PdPc melibatkan enam fasa yang utama iaitu guru sebagai perancang, 

guru sebagai pengawal, guru sebagai pembimbing, guru sebagai pendorong, guru 

sebagai penilai dan murid sebagai pembelajar aktif. Peranan guru sebagai 

pemudahcara PdPc ialah memberi bimbingan, motivasi dan menggerakkan murid-

murid dalam kelasnya agar menjalankan serta mengikuti aktiviti pembelajaran dan 

memastikan penggunaan strategi pengajaran berpusatkan murid dan berpusatkan 

bahan belajar. 

 

Dalam kajian ini PdPc merujuk kepada proses pembelajaran dan 

pemudahcaraan semasa mata pelajaran Sains di SJK(T) luar bandar. 

1.9.2 Media instruksional 
 

Dalam usaha mencapai pendidikan berkualiti dan bertaraf dunia, penggunaan media 

amatlah penting untuk meningkatkan mutu PdPc (Kassim Abbas, 2009). Perkataan 

‘media’ berasal dari Bahasa Latin yang bermaksud medium perantara (Tejo Nurseto, 

2011). Media pembelajaran sebaik-baiknya memenuhi prinsip VISUALS iaitu,Visible 

(mudah dilihat), Intresting (menarik), Simple (mudah), Useful (berguna), Accurate 

(tepat /benar), Legitimate (sah), Structured (distruktur dengan baik) (Tejo Nurseto, 

2011).  

 

Pemilihan media pengajaran menjadi aktiviti guru untuk menentukan 

kesesuaiannya dalam menjadikan PdPc mencapai hasil pembelajaran yang 

diharapkan (Tejo Nurseto, 2011). Setiap bentuk media harus dianggap releven kerana 

ada elemen-elemen yang unik terdapat pada media itu yang tidak terdapat pada media 

lain (Kassim Abbas, 2009).  

 

Terdapat dua matlamat utama penggunaan sumber-sumber media dalam 

PdPc kelas. Pertamanya meningkatkan mutu PdPc serta mencapai matlamat 

Pendidikan (Vebrianto & Osman Abstrak, 2012) dan yang kedua membolehkan guru-

guru dan pelajar-pelajar berinteraksi untuk tujuan yang baik (Kassim Abbas, 2009).  

 

Menurut Agranovich dan Assaraf (2013) perkembangan sikap dan minat murid 

terhadap mata pelajaran Sains, sangat berkait rapat dengan pengajaran guru yang 

menggunakan pelbagai media pengajaran. 

 

Dalam kajian ini, media instruksional didefinisikan sebagai apa-apa saluran 

yang digunakan untuk menghantar mesej daripada pengirim kepada penerima untuk 

membangkitkan pemikiran, perasaan dan minat dalam proses pembelajaran 

(Tanggoro, 2015). 

 

 

1.9.3 Information Communication Technology (ICT) 
 

ICT merujuk kepada penggunaan teknologi komunikasi berasaskan komputer yang 

berfungsi sebagai rangkaian untuk mencari maklumat. Penggunaan ICT dalam PdPc 

kini bukan lagi menjadi satu pilihan sebaliknya satu keperluan yang penting 

(requirement, an imperative) (Murawski, 2010). Sylvestre, He Haiyan, dan Zhao Yiyi 

(2018), mendapati peranan ICT pada semua tahap pendidikan kini luar biasa kerana 

berupaya meningkatkan pencapaian murid dan pada masa yang sama membekalkan 

maklumat yang dapat dimanfaatkan oleh murid-murid. Berdasarkan kepada 

keupayaan menggunakan maklumat yang terdapat dalam ICT, Murawski (2010) 

menyifatkan dalam dunia digital ini, murid-murid menjadi ‘digital natives’ sementara 

para guru selaku ‘digital immigrants’. Guru-guru ini menikmati akses kepada maklumat 

dan sumber yang tidak dapat dibayangkan oleh mereka yang terdahulu (Irving, 2006). 

Ekoran itu, amalan ICT bukan lagi berpusatkan guru atau murid sebaliknya 

berpusatkan internet (Jayakrishnan,2014). Bahagian Perancangan dan Penyelidikan 

Dasar Pendidikan (2012), menerusi Fasal 29 & 30 juga jelas menunjukkan keperluan 

sistem pendidikan di Malaysia mengintegrasikan PdPc dan pengurusan pendidikan. 

Ekoran kepada keperluan seumpama, kementerian pendidikan daripada negara-

negara lain turut mengintegrasikan ICT dalam pengajaran di dalam kelas (Shengru Li 

& Shinobu Yamaguchi, 2018). Hal ini sejajar dengan pendapat para pengkaji, yang 

mengatakan pembangunan sesebuah negara hanya bermakna apabila didorong oleh 

Sains dan teknologi (Hannatu Abdullahi, 2013; Fatimah & Halim, 2010). 

Maka dengan itu, harapan Menteri pendidikan yang inginkan peluang 

pendidikan yang berkualiti harus dinikmati oleh semua masyarakat Malaysia, termasuk 

masyarakat di luar bandar diharap menjadi kenyataan dengan adanya penggunaan 

ICT yang lebih meluas (Norshafawati Yup, 2018). 

 

Berdasarkan kepada realiti ini, ICT selaku media instruksional direka dengan 

satu harapan, memberi impak yang positif semasa PdPc dijalankan (Hassan Mirzajani, 

Rosnaini Mahmud, Ahmad Fauzi Ayub.& Wong,S.L., 2015).  

 

Guru menjadi elemen utama dalam menggunakan ICT semasa PdPc di dalam 

kelas. Kuskaya-mumcu dan Koçak-usluel (2013) mengaku sebagai langkah awal 

mengintegrasikan ICT, guru menganjurkan aktiviti untuk membangunkan kemahiran 

ICT asas pelajar, menyediakan rancangan pelajaran termasuk penggunaan ICT, dan 

sering mengambil kesempatan daripada aplikasi yang ada. 

 

ICT membantu guru-guru dalam meneroka ilmu secara kendiri dan dengan itu 

mencapai tahap pengetahuan isi kandungan yang lebih mantap dan berkekalan 

(Shengru Li & Shinobu Yamaguchi, 2018). Tambahan pula, ICT dianggap sebagai 

media yang berpotensi untuk mengubah pengajaran (Ghaviferk et al., 2016). Selain 

itu, kajian menunjukkan bahawa guru terus menggunakan ICT untuk menyokong 

penghantaran maklumat (Hwee,J.L.K., 2013). Guru-guru yang memegang jawatan 

khas seperti guru media, wajib memberi penerangan mengenai literasi maklumat 

kepada guru dan murid (Bahagian Teknologi Pendidikan, 2017). 

 

ICT telah menjadi satu media instrukstional pengajaran yang berkesan dan 

telah membawa satu revolusi dalam proses PdPc dalam kelas serta telah 

mempengaruhi pelajar secara positif apabila pelajar menggunakan ICT (Kler, 2014: 

Johari Surif et al., 2014). 

 

Tambahan pula penggunaan ICT dikenal pasti sebagai langkah terbaik untuk 

menghadapi kerumitan mata pelajaran Sains (Nazirah Mat Sin, Othman Talib & 

Tengku Putri Norishah, 2013). Menurut Coates, dan Wilson (2003) ICT berpotensi 

untuk memudahkan pengajaran Sains dan meningkatkan motivasi untuk belajar Sains.  

 

ICT dalam kajian ini merujuk kepada penggunaan teknologi komunikasi 

berasaskan komputer yang menjadi satu rangkaian mendapat maklumat (Azidah Abu 

Zidin, Issham Ismail, Robitah Spian, & Kumutha. et al., 2011). Ia merangkumi radio, 

televisyen, telefon, komputer, satelit dan internet. 

 

 

1.9.4 Sekolah Luar bandar 
 

Luar bandar ditakrifkan sebagai, kawasan yang mempunyai jumlah penduduk kurang 

daripada 10,000 orang serta kawasan yang tidak diwartakan (Jabatan Perangkaan, 

2000). Bagi kawasan luar bandar kemudahan-kemudahan sukar diperoleh dan tidak 

lengkap. 

 

Hasil kajian Hazura Mohamed, Hairulliza Mohamad Judi, Siti Fadzilah M. Noor, 

dan Zawiyah M.Yusof (2012) menunjukkan peratusan pemilikan komputer dan 

penggunaan ICT di sekolah luar bandar adalah rendah. Penemuan ini menunjukkan 

jurang digital merupakan isu yang berterusan di sekolah luar bandar. Selain itu negara 

Malaysia mempunyai rangkaian 4G di semua tempat tetapi perlahan (BERNAMA, 

2018) terutamanya di kawasan luar bandar. 

Pintar Foundation melancarkan Unit Pembelajaran Bergerak Pintar (PMLU) 

berinisiatif membantu murid-murid di sekolah luar bandar untuk memupuk budaya 

Sains dalam diri mereka (Ahmad Shazwan, 2017).  

 

Dalam kajian ini sekolah luar bandar didefinisikan sebagai Sekolah Jenis 

Kebangsaan Tamil yang terletak di kawasan luar bandar di negeri Perak yang 

beroperasi dengan pelbagai halangan kemudahan asas ICT. 

 

 

1.9.5 Motivasi Murid 
 

Proses pengajaran tidak akan mencapai tahap optimum jika pelajar tidak menunjukkan 

motivasi diri yang tinggi untuk menuntut ilmu pengetahuan serta kemahiran daripada 

guru (Muhamad Suhaimi, Mohd Yusof & Roslee, 2014).  

 

ICT yang kian berkembang pesat telah menjadi salah satu faktor penarik dalam 

meningkatkan motivasi para pelajar (Gilakjani, 2014; Granito & Chernobilsky, 2012; 

Meisalo, Lavonen, Sormunen, Vesisenaho, & Education, 2010). Menurut Azidah Abu 

Zidin et al. (2011), ICT telah meningkatkan motivasi untuk belajar dengan lebih 

berkesan. Chan & Gurnam (2013), Ciampa (2014) dan Granito & Chernobilsky (2012) 

mendapati ICT berkeupayaan untuk memudahkan persembahan pengajaran, 

mempelbagaikan aktiviti pengajaran serta menjadikan sesi pembelajaran lebih 

seronok dan menarik kepada pelajar. 

 

Tinjauan kajian yang berkaitan dengan motivasi pelajar menunjukkan bahawa 

kebanyakan penyelidik (Muhamad Suhaimi et al., 2014; Siti Fardaniah et al., 2015; 

Barger & Byrd, 2011; Fazrin Fazil & Salmiza Saleh, 2016) mendapati, aspek 

pengajaran guru yang berkualiti akan membantu meningkatkan motivasi yang tinggi 

dan menjadi pemangkin kepada keupayaan pelajar itu untuk melaksanakan 

pembelajaran dengan berkesan.  

 

Dalam konteks murid-murid, motivasi ini adalah sesuatu yang sangat penting 

dan perlu diutamakan. Murid mampu melihat sesuatu dengan hati yang terbuka dan 

mendapat input untuk memperlengkapkan diri untuk masa hadapan. Murid juga harus 

boleh meluahkan idea berhubung dengan keperluan pendidikan berdasarkan teknik-

teknik terbaharu dalam PdPc seperti penggunaan ICT dalam PdPc Sains. Dengan 

adanya teknik pembelajaran yang terkini yang dimudahcarakan oleh guru, sudah pasti 

tahap motivasi murid akan meningkat. Dalam kajian ini motivasi murid merujuk kepada 

‘keupayaan mencungkil motivasi dalam kalangan murid apabila penggunaan ICT 

semasa PdPc Sains di SJK(T) luar bandar. 

 

 

1.9.6 Kerangka (TPACK) 
 

TPACK merupakan pengetahuan integratif dan transformatif ‘interconnection and 

intersection’ yang diperlukan oleh guru untuk mengajar ICT dengan berkesan di dalam 

kelas (Ching,S. C., Hwee, J .L. K., & Chin,C. T, 2016). 

 

Menurut (Rosenberg, & Koehler 2017; Hofer & Harris, 2015; Sahin, 2011), guru 

yang ingin berjaya dalam kerjaya mereka, mempunyai keperluan untuk memajukan 

diri mereka dalam pedagogi, teknologi, dan pengetahuan isi kandungan. Teknologi 

memainkan peranan penting untuk meningkatan pengetahuan guru dan menjadikan 

guru berada pada trend terkini. TPACK menjadi pilihan guru apabila guru bercadang 

untuk membangunkan sokongan teknologi sendiri yang berasaskan kurikulum (Hofer 

& Harris, 2015). 

Kerangka TPACK ini pada asalnya diambil daripada Shulman (1986) yang 

menggabungkan pedagogi dan pengetahuan isi kandungan. Berdasarkan teori itu, 

TPACK direka dengan menggabungkan teknologi sebagai lanjutan kepada teori yang 

dikemukakan oleh Shulman (Mishra & Koehler, 2006). Menurut (Mishra & Koehler, 

2006; Harris, Mishra, & Koehler, 2009), pengetahuan isi kandungan dan pengetahuan 

pedagogi sahaja belum mampu untuk merangkumi pengetahuan guru yang 

cemerlang. Maka kehadiran dan integrasi teknologi menjadi penting untuk 

memperlengkapkan pengetahuan mengikut trend terkini. 

 

TPACK telah diadaptasi dan digunakan di negara-negara seperti Kuwait, 

Greece, Taiwan, Hong Kong, Singapura dan Afrika. Pengkaji-pengkaji, (Kafyulilo et 

al., 2015;.Campbell et al., 2015; Liang et al., 2013;Sahin,2011) mengesahkan TPACK 

sebagai satu tinjauan yang mempunyai kesahan dan kebolehpercayaan yang tinggi 

untuk PdPc. 

 

 Dalam Kajian ini TPACK digunakan sebagai kerangka untuk meneliti 

kefahaman guru dalam penggunaan media instruksional ICT dalam PdPc Sains di 

dalam kelas. 

 

 

1.9.7 Sekolah Jenis Kebangsaan Tamil (SJKT) 

 

Sekolah-sekolah Tamil di Malaysia digelar sebagai ‘Sekolah Jenis Kebangsaan’ yang 

membawa erti, sekolah rendah kerajaan atau sekolah rendah bantuan kerajaan yang 

menyediakan pendidikan rendah yang sesuai bagi murid dengan menggunakan 

bahasa Cina atau Tamil sebagai bahasa pengantar utama (Malaysia Commissioner of 

Law Revison, 1996). Kehadiran DLP (Dual Language Programme) menyebabkan 

terdapat sekolah-sekolah Tamil yang menjalankan PdPc mereka dalam Bahasa 

Inggeris (KPM, 2016a) untuk mata pelajaran Sains. 

 

Mengikut Akta Pendidikan 1996 (Akta 550) ‘pendidikan rendah’ bermaksud 

kursus pengajian pada peringkat rendah. Sekolah-sekolah Tamil di Malaysia bertindak 

selaku sekolah bantuan kerajaan atau sekolah bantuan modal. Sekolah ‘sumbangan 

modal’ ertinya bayaran daripada wang awam kepada sesuatu institusi pendidikan bagi 

mengadakan bangunan, mengubah atau menambah premis yang sedia ada dan 

mengadakan perabot atau kelengkapan bagi premis (Malaysia Commissioner of Law 

Revision, 1996). Keadaan ini menyebabkan adakalanya sekolah-sekolah bantuan 

modal menghadapi kekangan untuk menambahkan prasarana asas seperti peralatan 

ICT untuk sekolah-sekolah. 

 

Daripada 524 buah sekolah Tamil di seluruh Malaysia, 156 buah sekolah 

merupakan sekolah yang menerima bantuan penuh manakala yang lain menerima 

bantuan modal (Baskaran, S., 2015). Kemajuan sekolah Tamil bergantung kepada 

guru-guru, murid-murid dan ibu bapa. Murid-murid yang belajar di sekolah Tamil 

merupakan murid-murid yang berasal daripada keluarga yang berpendapatan 

sederhana dan rendah.  

 

 Bantuan daripada para ibu bapa menjadi agak kurang dari segi PdPc murid. 

Namun, sokongan PIBG dari segi bantuan peralatan untuk sekolah membantu 

peningkatkan prasarana di sekolah-sekolah Tamil (Baskaran, S., 2015). 

 

Sekolah vernakular mula diperkenalkan pada kurun ke-19 (Baskaran, S., 2015). 

Rasional pertubuhan sekolah vernakular adalah supaya tidak wujud masalah 

perkauman (Zainudin Hassan et al., 2015). Sekolah-sekolah vernakular Tamil mula 

berkembang setelah ramai orang India diambil untuk menjadi buruh di ladang getah, 

ladang kopi, ladang tebu dan ladang kelapa (Centre for Public Policy Studies, 2012). 

Sekolah-sekolah ini mula beroperasi dengan pelbagai kekurangan (Ganesan, 2016) 

dan beroperasi tanpa adanya satu keseragaman tentang sukatan pelajaran, garis 

panduan dan piawaian ( Mohd Faizal Nizam Lee Abdullah, Alvinson Roland Demong, 

Sazelli Ab Ghani, Che Nidzam Che Ahmad, & Mazlini Adnan Sultan, 2015).  

 

Sejak Laporan Razak diperkenalkan, setiap perubahan dasar dan 

perkembangan polisi pendidikan negara telah membawa perubahan kepada 

pendidikan SJK(T) di Malaysia. Kini terdapat 524 buah sekolah yang beroperasi di 

sembilan buah negeri di Malaysia (Baskaran, S., 2015). Namun, daripada 524 buah 

sekolah ini hanya 92 buah sekolah sahaja yang berstatus sekolah bantuan kerajaan 

dan yang 433 buah sekolah lagi masih menjadi sekolah bantuan modal (Supramani, 

S. 2015). Keadaan ini mendorong sekolah-sekolah tersebut mencari sumber 

kewangan awam untuk memperbaiki bangunan, pembelian peralatan dan 

memperlengkapkan prasarana asas.  

 

Kini, SJK (T) beroperasi berdasarkan garis panduan, sukatan pelajaran yang 

standard, buku teks, guru-guru yang terlatih dan murid-murid tahun enam akan 

menduduki peperiksaan awam, iaitu UPSR. Sukatan pelajaran Sains dan kandungan 

Sains KSSR di SJK(T) direka selaras dengan FPK. 

 

 

1.10 Kesimpulan 
 

Dalam bab satu ini, telah dibincangkan latar belakang kajian, pernyataan masalah, 

objektif kajian, persoalan kajian, kepentingan kajian, batasan kajian, kerangka konsep 

kajian, definisi konseptual serta kesimpuan. 




